
Sakonean

D
enbora laburrean, Araban sagardo kultura propioa 
zabaltzea lortu dute bertako sagardogileek, eta Euskal 
Herriko mapan kokatu dute herrialdeko sagarrondoen 
produkzioa. Horren seinalerik onena da urtetik urtera, 
txandaka, hiru sagardotegiek antolatzen duten txotx 
irekiera jendetsua, aurten, Paul Urkijo zinemagilearen 
eskutik joan dena. 

Hogeita bost urte joan dira Peciñatarrek Aramaioko Iturrieta 
sagardotegia zabaldu zutenetik, bertako sagarrondoekin sagardoa 
egin zuen herrialdeko lehen establezimendua; hamabost urte bete 
ditu, berriz, Askartzako Trebiñuk, helburu berdinarekin; eta alaba 
txikienak, Kuartango sagardotegiak, 2017an ireki zituen ateak, 
Zuhatzu Kuartangoko bainuetxe zaharrean. Ordutik, buruhausterik 
nagusia Arabako sagarraren produkzioa handitzea izan da, eta 
sagardoa ekoizteko orduan bertako arbolak eta bertatik hartzen 
diren sagarrak erabiltzea. Horretarako administrazioaren 
inplikazioa aldarrikatzen dute sagardogileek, sagarrondoen 
landaketa bultzatu eta laguntzeko. Hala ere, trabak traba, bikain doa 
negozioa, eta produktu tradizionalaren berrikuntzan ere inbertitu 
dute, nazioarte mailako beste sagardogileen aitorpena lortuz.

Eskarmentu handia du Juanjo Peciñak sagardogintzan. Iturrietako 
jabeak sagardo ekologikoa egiten du, hasieratik, eta inguruan landatu 
dituen sagarrondoekin elikatzen du sagardotegia. Izan ere,  600 saga-
rrondo landatu zituzten hasieran, eta gaur egun, 1.400 bat izatera pasa 
dira, Euskal Herriko sagar barietateak eta asturiarrak nahastuz. Aurten, 

Berrikuntza 
eta tradizioa, 
sagardotegietan
Euskal Herriko beste herrialdekoekin batera, aste honetan zabaldu dute txotx denboraldia Arabako 
sagardotegiek, Paul Urkijo zinemagilearen parte hartzearekin. Produkzio propioarekin hornitzen dituzte 
kupelak Iturrietak, Kuartangok eta Trebiñuk; aurten, guztira, 60.000 litro sagardo.

Testua eta argazkiak: Estitxu 
Ugarte Lopez de Arkaute.

"jEndEArEn ArtEAn 
oso hArrErA onA 
dUgU. Ezin dUgU 
gEhiAgo EskAtU"
jUlEn mArKInEz (TrEbIñU)

uzta oso eskasa izan dela aitortu du Peciñak, lehorteagatik, "baina hala 
ere Arabako sagarrondoekin egin dugu produkzio osoa". Hala, txotx 
denboraldia ireki berri du Aramaioko sagardotegiak, hilabete batzuk 
itxita egon ostean. "Upategian obrak egin ditugu, berritu egin dugu, 
erosoago lan egin ahal izateko eta sagardoaren produkzioaren kalita-
tea hobetzeko, baina dagoeneko zabalik dugu jantokia, eta martxora 
arte bederen erreserbatuta ditugu larunbat guztiak bazkaltzeko". 

Edari berria, eztiarekin
Txotxeko sagardoaren ekoizpenarekin batera, iaz, produktu berezia 
sortu zuen Iturrietak. "Iaz hasi ginen Astigarragako Iparragirre eta 
Irungo Ola sagardotegiekin, Juan Zuriarrain enologoarekin eta 
Leartiker zentro teknologikoarekin batera, sagarra eta eztia 
nahasten dituen edari berri baterako frogak egiten". Produktu 
horiek Sagezti izenez bataiatu dituzte, eta lau motakoak dira: 
Sageztia, eztiarekin aromatizatutako sagardoa; Sagezti ardoa, 
alkoholdun sagardoa; Sagezti Aparduna, sagardo aparduna; eta 
Sagezti Txiki, eztiarekin aromatizatutako sagardoa, botiletan 
aurkeztua. Lehen saria jaso du edariak, gainera, Gijonen (Asturias), 
irailaren amaieran, egin zen XII Salón Internacional de les Sidres de 
Gala sarietan, zaporedun sagardoen kategorian. "Oraindik proiektu 
esperimentala da, baina dagoeneko hasi nahi dugu zabalpena 
egiten, dastaketak sagardogileentzat eta ostalarientzat; ekoizpen 
komertziala egin nahi dugu aurten", azaldu du Peciñak.

Ezkerretik eskuinera, Juanjo Peciña, 
Koldo Markinez, Julen Markinez eta Paul 
Urkijo, denboraldiaren inaugurazioan.

Sakonean

Herrialdeko beste mutur geografikoan dago Trebiñu sagardotegia,  
Askartzan, Arabako zulo beltzean. Aurten txotx denboraldia bertan 
zabaldu dute, Paul Urkijo zinemagilearen laguntzarekin; eta euskal 
kulturari dedikatu diote sagardogileek aurtengo lehen sagardo 
zurruta. Koldo Markinez, Marian Amozarrain eta Julen Markinez 
dira duela hamabost urte sortu zen sagardotegiaren motoreak. 
Orain, Julen Markinezek hartu du aitaren lekukoa sagardotegiko 
sukaldean, eta Koldo hainbeste maite dituen sagarrondoak zaintzen 
aritzen da gehienbat. Sagardotegi txikia –60 lagunentzako jantokia 
zuen hasieran– handitu behar izan zuten duela urte batzuk, eta 
egun 120 lagunentzako tokia dute. "Bilakaera oso ona izan da, oso 
pozik gaude. Batetik, bertako gure sagarrondoekin egin ahal izan 
dugulako sagardoa; eta bestetik, jendearen artean oso harrera ona 
izan dugulako hasieratik", esan du Julen Markinezek. "Oztopo asko 
ditugu Trebiñun izateagatik, ahoa betetzen zaigu Trebiñu Araba da 
esaten dugunean, baina ahoa da soilik; hala ere, oztopo horiek 
guztiak gainditu ditugu, eta orain, jendeak ezagutzen gaitu, badaki 
non gauden eta badakite Trebiñu existitzen dela. Gehiago ezin da 
espero".

 Aitak landatutako sagarrondoekin hornitzen da Trebiñu 
sagardotegia. "Koldo bertakoa da, Askartzakoa, etxe horretakoa da, 
hortxe jaiotakoa, sagardotegia horregatik dago hor. Oso gustuko 
zuen nekazaritza, zuhaitzen maitalea da eta urteak eman zituen 
sagarrondoak landatzen; ondoren hasi zen sagardoa egiten, 
lehenengo etxerako, gero lagunentzat, eta iritsi zen momentu bat 
non sagardotegitxo bat egin genuen". 

Kultura gehiago 
Urte hauetan, Araban, sagardoaren inguruko kultura apur bat 
gehiago hedatu dela uste du Markinezek. "Aldaketa bat egon da. 
Hasiera batean jendeak txotxa zer zen ere ez zekien, baina orain 
datorrenak badaki zertara datorren". Hala ere, aipatu du bi 
muturreko jarrerak aurkitzen dituztela oraindik sagardogileek. 

zergatik egiten dugu 
txotx?
txotx garaiak sagardo erosleen dastaketetan du jatorria. Orain dela 
100 urte baino gehiago, dagoeneko erabiltzen zen "txotx" hitza 
sagardoa zuzenean upeletik zerbitzatzeari erreferentzia egiteko. baina, 
pixkanaka-pixkanaka, hedatu egin zen probaketa, hau da, 
sagardogileak erosleei bere sagardo diferenteetatik dastatzera 
emateko ekintza, gero edaria botiletan saltzeko. Hala, sagardo kopuru 
handiak erosi behar zituztenak sagardotegira joaten ziren upeletan 
aukeratzera, eta gustukoena aukeratzera. Dastatze horiek pribatuak 
izan ohi ziren, baina gero, ikusirik gero eta jende gehiago biltzen zela, 
edonori ireki zitzaion. Urtarrilean hasita, apirilera edo maiatzera arte 
irauten du txotx sasoiak.

"ArAbAko 
sAgArrondoEkin 
Egin dUgU 
prodUkzioA osoA"
jUAnjO PEcIñA (ITUrrIETA)

zergatik esaten diogu 
txotx?
txotx hitza oso ezaguna da gure artean. Sagardoa edateko modu 
zehatz bat izendatzen du, "upela txotxetik irekiz sagardoa hartu eta 
probatzeko era". baina objektu bat ere izendatzen du, hain zuzen 
upeletan sagardoa ateratzeko zuloa ixteko erabiltzen zen pieza. 2008. 
urtean, Sagardun Partzuergoak kaleratu zueen Sagardoaren Hiztegian 
jasotzen denez, "zurezko upeletan sagardoa ateratzeko zulotxoa ixteko 
erabiltzen zen pieza da. 4 edo 5 milimetroko diametroko egur biribil 
bat da, 10 zentimetroko luzerakoa". Pieza hori seborarekin eginda 
zegoen, "azienda-gantzari gai batzuk nahastuta eginiko materialez" 
egina dago seboa, eta "txotxeko zuloa ixteko erabiltzen da; baita 
upeleko jarioak ixteko ere, sagardoak ez dezan alde egin". 

"Batzuek oraindik ere karta eskatzen dute, eta badaude beste batzuk 
jaia egitera eta sekulako parranda egitera etortzen direnak. 
Erdibidean badago disfrutatzera datorrena, errespetuz. 
Sagardotegiarekin errespetua landu behar da, ez da neurrigabekeria 
hutsa eta ez da isilik egon behar den jatetxe bat. Ulertu behar da 
maitasunez egiten dugula sagardoa, eta sagardotegiak bere 
ezaugarriak ditu: altxatzearena, sagardoa dastatzea, besteekin 
harremantzea…".

Alaba txikiena, handi
Tradizionalagoak diren bi sagardotegiekin batera, ezohiko espazio 
modernoagoan kokaturik dago Kuartango sagardotegia, bainuetxe 
zaharberrituan. Produktuaren berrikuntzan ere aitzindariak dira 
bertan. Izan ere, orain dela aste gutxi, Alaba aurkeztu dute, erabat 
Arabako sagar barietateekin eginiko lehen sagardoa. Benito Peciñak 
azaldu du nola egin dute sagardo berezia: "Euskal Sagardoa 
Jatorrizko Izendapenaren barruan Arabako sei sagar barietate 
ditugu, eta azken bi urteetan ikerketa lan bat egin dugu tokiko sagar 
horien inguruan; azkenean, lau barietateen nahasketa bat egin 
dugu, eta gehien gustatu zaiguna atera dugu. Hori da Alaba, gure 
alabatxoa, tokiko Arabako sagarrekin eginiko lehen sagardoa". 
Edizio mugatu bat egin dute, soilik 1.000 botilakoa, ez zegoelako 
sagarrondo asko. "Guk landatuta ditugu barietate horietako 
sagarrondoak, baina oraindik ez dute nahikoa ematen, beraz, 
herrialdeko nekazari desberdinei erosi behar izan diegu, Izkin, 
Gopegin…". Sagarrondo zahar horiek aurkitzeko, Hazien Sareak 
bere garaian egin zuen prospekzio lana sakondu behar izan du 
Peciñak, eta pozik dago emaitzarekin: "Hemen ditugun sagarrei 
balioa eman diegu, eta barietate horiek desagertzeko arriskutik 
salbatu". Hala, aipatu duenez, sagardo naturala da Alaba, eta beste 
barietate mota batzuekin egindako edariarekin alderatuta, 
herrialdeko lurraren ezaugarriak hartu ditu: "Izaera handikoa da, 
luze irauten du zaporeak ahoan". 

"izAErA hAndiko 
sAgArdoA dA ALAbA, 
LUzE irAUtEn dU 
zAporEAk AhoAn"
bEnITO PEcIñA (KUArTAngO)

G
utxitan bueltatzen da jaioterrira Itsaso 
Velez del Burgo primatologoa 
(Gasteiz, 1984), baina amarekin 
hilabete bat pasatzera hurbildu 
denean eskatu diogu Lwiron 
(Kongoko Errepublika Demokratikoa) 
txinpantzeekin egiten duen lana 

azaltzeko. Bertan dagoen primateentzako 
babeslekuaren zuzendari teknikoa da Velez del 
Burgo. 
Ingurumen Zientziak eta primatologia ikasi zenituen. 
Zerk eraman zintuen horiek ikastera?
Txikitatik beti gustuko izan ditut animaliak, eta 
sentsibilitate handia izan dut haiekiko. 
Animaliekiko maitasunagatik etologo izan nahi 
nuen. Baina Jesus Obrero ikastetxeko 
orientatzaileak ez zekien oso ondo zer ikasi behar 
zen etologo izateko. Adibidez, etologo izan nahi 
duten askok psikologia ikasten dute, ikasgairen 
bat dagoelako. Baina nik ingurumenarekiko 
interesa nuenez, Bartzelonan Ingurumen 
Zientziak ikastea erabaki nuen. Bertan 
primatologia masterra zeukatenez, eta nik 
animaliekin lan egin nahi nuenez, hori egitea 
erabaki nuen.

Eta nola iritsi zinen gero Kongora?
Masterraren praktikak egiteko Mexikora joan 
nintzen, tximino orrolariak ikertzera. Bertatik 
Afrikara joan nahi nuen gero, baina ez nekien 
ingelesez. Horregatik au pair gisa joan nintzen 
Hegoafrikara, bertan haurrak zaintzera. Behin 
ingelesa ikasita, primateekin lan egiteko aukerak 
gehiago zabaldu ziren. Bertatik Ginea Konakryra 
joan nintzen, urtebetez txinpantze basatiak 
ikertzera. Zaila zen behatzea, ez daudelako 
gizakiei ohituta. Gu ikusi orduko, berehala alde 
egiten zuten, hain berezkoa duten alarma oihuak 
bota ondoren. Beraz, kakak, janari hondarrak edo 
erabilitako tresnak jasotzen genituen, eta habiak 
ikertzen genituen... Berriki emaitzak atera dituzte, 
eta, adibidez, ikusi da txinpantzeek eltxoak 
uxatzen dituzten zuhaitzak lehenesten dituztela 
habiak egiteko. Orduan kontaktuan jarri nintzen 
Erresuma Batuko primatologo batekin. Tximu 
handiak naturan askatzen lagundu nahi nuela 
esan nion, eta gomendatu zidan babesguneetan 
lan egiteko, eskarmentua hartzeko. Lwiro 
babeslekuko Carmen Vidal zuzendariarekin hitz 
egin nuen, eta sei hilabetez joateko eskatu zidan. 
Bosgarren hilabetean oso larri gaixotu zen, 

"Iristen direnean, 
txinpantze kumeak 
traumatizatuta daude"
ItsAso vElEZ dEl burgo PrImATOlOgOA

Kongon primateentzako babesleku batean lanean dago Velez del burgo, isilpeko ehizaren ondorioz umezurtz 
geratu diren txinpantzeei bigarren aukera bat eskaini ahal izateko. Talde handia bildu dute, baina animaliak 
behar bezala askatu ahal izateko lan asko geratzen zaie oraindik. 
Testua: juanma gallego. Argazkiak: j.g. / brent stirton.

Protagonista

toxoplasmosia hartuta, eta ebakuatu behar izan 
zuten. Gero Lorena Agirre etorri zen, eta biok 
ondo moldatu ginen. Bertan geratzeko eskatu 
zidan, eta hala egin nuen. 
Nolakoa da babesleku horretako egoera?
Txinpantzeak babestuta daude legez, eta ezin dira 
ez ehizatu ez maskota bezala erabili. Baina bertan 
arazo handi bat dago, isileko ehiztariek ehizatzen 
dituztelako, haien haragia saltzeko. Suzko 
armekin eta txakurrekin sartzen dira oihanean, 
eta txinpantze helduak tirokatzen dituzte. 
Erortzen den txinpantzeak kume bat baldin badu, 
maskoten legez kanpoko merkatuan saltzen dute. 
Kumea beso artean daramatenez, txinpantze 
amak harrapakin errazagoak dira ehiztarientzat. 
Bertako agintariekin lan egiten dugu: rangerrek 
txinpantze bat aurkitzen badute, konfiskatzen 
dute, eta guri ekartzen digute. 
Espezieen trafikoa arma eta drogenaren parekoa da, 
baina horretaz gutxitan hitz egiten da, ezta? 
Bai. Espainian orain hobetu da kontua, legea 
aplikatzen delako. Baina 1980ko hamarkadan 
ohikoa zen hondartzetan txinpantzeak ikustea 
beraiekin argazkiak egiteko. Titi tximino txikiak, 
kaputxinoak... oraindik badira horrelakoak. Oso 

krudela da horrelako animaliak edukitzea. 
Gainera, txikiak direnean oso politak dira, baina 
gero handitzen dira, eta oihanetik atera zirelako 
mantentzen duten traumari gehitzen badiogu 
etxean oso baldintza artifizialetan dituzula, horrek 
trauma handia sortzen du, eta animalia 
arriskutsuak bilakatu daitezke horren ondorioz. 
Guk zentroan txinpantzeak, tximinoak eta loro 
grisak hartzen ditugu, azken hauek ere askotan 
saltzen direlako animalien merkatuan.
Nola lortu daiteke basati den animalia bat ez 
etxekotzea?
Konplikatua da. Primateak orokorrean oso 
animalia argiak dira, eta bizirauteko behar 
dituzten portaera asko ikasitakoak dira, amaren 
edo taldearen bidez. Normalean iristen zaizkigun 
txinpantzeek bi urte dituzte, baina amarekin sei 
urte bete arte egon ohi dira. Gero taldean 
jarraitzen dute. Emea baldin bada, beste talde 
batera joaten da; arra baldin bada, bizitza osoa 
ematen du jatorrizko taldean. Amak kume 
gehiago izan arren, gainerako seme-alabak alboan 
mantentzen dira, eta kume berriak zaintzen 
dituzte. Gugandik oso antzekoak dira horretan 
ere. Baina gure txinpantzeek ezin dute ikasi berez 

Protagonista

ikasi beharreko guztia, hala nola zer espezie jan, 
non aurkitu fruituak, nola erabili eskura dituzten 
botika naturalak... Bestetik, alde afektiboa dago: 
iristen direnean oso traumatizatuta daude, ez 
dute ez irri egiten ezta jolas egiten ere. Beraz guk 
eman behar diegu ama-gizaki bat, beraiek ziur 
sentitzeko. Hori beharrezkoa da beren 
berreskuratze psikologikorako. Egia da 
gizatiartuta daudela, baina pixkanaka 
desgizatiartzen ditugu. Hau da, hasieran gurekin 
daude, baina, ondoren, berrogeialdiaren ostean, 
ikusten dugunean pixka bat egokitu direla, 
txinpantzeen taldean sartzen ditugu, eta bertan 
giza kontaktua txikiagoa da. Askatzerakoan ere 
pixkanaka egin beharko dugu, eta gure zaindariek 
irakatsiko diete nola jardun oihanean. 
duela gutxi txinpantzeen eta gorilen arteko "gerrak" 
ikusi dira. onerako ala txarrerako, gurekiko oso 
antzekoak dira, ezta?
Bai. Adibidez, animalia espezie bakarrenetako da 
sufrimendua nahita eragiten duena. Oso 
territorialak direnez, gerra egin dezakete, eta 
arerioa torturatu modu kontzientean. Hatzak 
apurtu, barrabiletara jo, ipurditik hesteak atera... 
oso kontu gogorrak. Diozunez, onena eta txarrena 
dute. Bonoboak, adibidez, fisikoki oso antzekoak 
izan arren, sozialki guztiz desberdinak dira.
behin norbaiti entzun nion hauek ezin direla 
telebistako dokumentaletan azaldu, egun osoa txortan 
ematen dutelako.
Bai, kar kar! Oso bitxia da alde hori. Gizarte 
matriarkal eta baketsua dute, patriarkalak eta 
gerrara oso bideratuta dauden txinpantzeen 
aldean. Horretan oso trebeak dira: duela gutxi 
ikusi dira txinpantze taldeak gorila familiei eraso 
egiten eta kumeak hiltzen. Baina uste da habitatak 
galdu dituztelako izan daitekeela, estresagatik, 
orain arte inoiz ez baitzen ikusi. Auskalo, akaso da 
gutxitan egon garela hori ikusteko. BBCk badu 
bideo bat kamera termikoekin grabatutakoa, eta 
bertan txinpantzeak ikusten dira puntu bat 
bezala. Eta hor oso ondo ikusten da estrategia bat 
darabiltela. Talde osoak tximino bat jarraitzen du, 
eta pixkanaka eramaten dituzte tximino 
alpharengana. Azkenean honek tximinoa akabatu 
eta besteen artean banatzen du harrapakina. 
Nolakoa da egun arrunt bat lwiron? Ala ez dago egun 
estandarrik?
Ez. Egun bakoitza desberdina da. Hori da lan 
honetan politena. Dirua lortzen saiatzen naiz, sare 
sozialak kudeatu, txostenak egin, txinpantze 
kumeak zaindu, kudeaketa lanak egin... askotariko 

gauzak. Gehien gustuko dudan jarduna da 
integrazioena: behin berrogeialdia pasata, animalia 
berri bat bere talde sozial berrian sartzea, talde 
horretan onar dezaten. Hor orduak eman ditzaket 
txinpantzeen arteko elkarrekintzak behatzen.
Normala denez, dirua lortzea zailena izango da...
Bai. Baina azken urteotan zorte asko izan dugu, 
Kongon parke desberdinen artean egiten delako 
Giving day for Apes izenekoa. Saiatzen gara jende 
asko lortzen ditu kopuru txikia emango duena. 
Horri esker, bederatzi edo hamar hilabetez 
biziraun ahal izan dugu, eta horrek lasaitasun bat 
ematen dizu, beste gauza batzuetan 
kontzentratzeko, modu desesperatuan dirua 
lortzen ahaleginak egin behar izan gabe. 
Noiz askatuko dituzue animaliak?

"txinpAntzEAk AskAtzEAk 
dEnborA EmAngo dU. prozEsUA 
Ezin dAitEkE ErdirA gErAtU"

"noski gUArdiEk ArmAk bEhAr 
ditUztELA. ArE, prEstAkUntzA  
miLitAr gEhiAgo bEhAr dUtE"

"bAtzUEtAn diotE AfrikAn LUr 
Asko dAgoELA UstiAtzEko, bAinA 
LUr hori AnimALiEnA ErE bAdA"

Txinpantze umezurtzak artatzen dituzte Lwiron. BrEnt Stirton



Momentuz loroak askatu ditugu, eta aurten 
tximinoak askatu nahi ditugu. Txinpantzeak 
askatzeak denbora gehiago emango du. Nahiko 
garestia da. Abiatu baino lehen, prozesua 
bukatuko duzula argi izan behar duzu; ezin 
daiteke erdira geratu. Batetik txinpantze basati 
asko ez dauden eremu bat aurkitu behar dugu, 
bestela hauek etorri berriak hil ditzaketelako. 
Isilpeko ehiza ez duen eremua izan behar da, 
gainera, eta itxi egin behar dugu, Lwiron dugun 
hesiaren moduko bat jarrita, txinpantzeak 
ingurune berrira egokitu daitezen. Hasieran 
zaintzaileak aterako dira eme batzuekin, 
irakasteko une bakoitzean zein zuhaitzek ematen 
duten fruitua. Hori ere aurretik ondo ikertu eta 
prestatu beharko dugu. Orotara 40-50 laguneko 
taldea askatu nahi dugu. Horrela beste 
txinpantzeetatik edo edozein arriskutatik 
babesteko moduan egon daitezen. Espezie berri 
bat askatzean, espezie aterki kontzeptua abiatzen 
da: espezie batetik abiatuta, ekosistema osoa 
babesten duzu. Bestetik, inguruetako 
komunitateekin ere lan egin nahi dugu, 
badaezpada ere gure txinpantzeetako bat iritsiz 
gero, guk erantzun bat eman ahal izateko. 
Txinpantze batek joera izan dezakeelako 
komunitateetara hurbiltzeko, kasurako, patatak 
jatera ohitu delako. Noizbait gertatu da txinpantze 
bat askatu eta horrek oihanean geratu nahi ez 
izatea, berreskurapen zentrora bueltatu nahi 
zuelako. Oso gustura egoten da babeslekuan, eta 
aukera hori errespetatu beharra dago. Prozesu 
horrek bost edo hamar urte eman ditzake, 
bigarren edo hirugarren belaunaldia sortu arte. 
Horiek izango dira benetan basatitzat hartu ahal 
izango ditugunak. 
Afrika Erdiko Errepublikan dagoen luis Arranzek behin 
esan zidan hitz politak ondo daudela, baina berak 
guardia armatu gehiago behar zituela parkean... 
Ados nago Luisekin. Isilpeko ehiztariak armatuta 
doaz, eta baita gerrillak ere. Absurdoa da 
pentsatzea parkeetako guardiak armatuta egongo 
ez direla, horrek heriotzara bidaltzea suposatuko 

lukeelako. Noski armak behar dituztela. Are, 
prestakuntza militar gehiago behar dugu natura 
zaintzen ari den jendearentzat. Noizbait gertatu 
zaigu norbaitek dirua eman nahi ez izatea 
guardiak armatuta dagoelako. 
Erraza da Europatik erresilientziaz eta hezkuntzaz hitz 
egitea, ezta?
Oso erraza da, bai, baina egunerokoa kudeatu 
beharra dago. Gu gauden tokian, Kongoko 
ekialdean, koltana, urrea edo diamanteak daude. 
Nazioarteko interes bat dago eremu hori 
ezegonkor mantendu dadin. Gure eremua 
lasaiago dago, baina lau kilometrora gerrillak 
ditugu.
Ai ama! lasaiago bai, lau kilometrora baino ez!
Tira, 2018ra arte gauez tiroak entzuten genituen, 
bertan bandit armé deritzenak daudelako, 
armatutako lapurrak. Bertan dagoen armen 
kontrola eskasa da, eta bertakoei etxeetan 
daukaten apurra lapurtzen diete. Beraz, gauez ez 
gara ateratzen, eta etxean ranger armatuak 
ditugu.
bateragarriak dira Afrikan pertsonen garapena eta 
animalia basatien kudeaketa?
Niretzat arazorik handiena da giza presioa, gizaki 
gehiegi garela. Hamar edo hamabost seme-alaba 
izaten jarraitzen bada, ezinezkoa izango da hau 
mantentzea. Erabateko mentalitate aldaketa bat 
bat egon behar da. Batzuetan jendeak dio Afrikan 
oraindik lur asko dagoela ustiatzeko, baina lur hori 
animaliena ere bada. Onartu behar da ere bertako 
espezieentzako habitatak mantendu behar direla. 
Baina kontserbazioaren onura ekonomiko bat 
egon ezean, habitat horiek ez dira kontserbatuko. 
Turismoa lagungarria da, edo karbono bonuak, 
baina hori bertako komunitateetara iritsi behar da. 
Guk hemen ere animalia asko desagerrarazi ditugu; 
ezin diegu besterik gabe esan afrikarrei beraiek 
gauza bera ez egiteko. Onura bat izan behar dute. 
Baina egoera larria da: adibidez, 1990ko 
hamarkadan elefanteak Lwirora iristen ziren, baina 
orain ez da bat ere iristen, babestuta ez zegoen 
oihan guztia deforestatu dutelako. 

ALEA 11

Iritzia

Hutsik dagoen espazioa. Espazio fisiko, mental eta 
emozionala. Hutsik, hustuta, sumatzen dudan espazioa da 
aipatu nahi dizuedana. Ez naiz fisikak ematen dion 

azalpenera batuko, berez ez dagoela hutsik, airez beteta baizik. 
Halaber, egia da, agian ez da hutsunea, x-mina baizik, zerbaiten 

falta. Ez da herrimina, Gasteizen sumatzen baitut. Ez da maitemina, 
inguruan babes mugimendua sumatzen baitut. Jakin-mina? Ba bai, 
nebulosa batean sentitzen bainaiz.

Oihaneder-mina esanda dago? Horixe da hain zuzen sentitzen 
dudana: Oihaneder fenomenoaren indar zentripetuaren falta. 
Oihaneder egitasmoa amaitu eta ekainean ateak itxi zituenetik 
Gasteizko euskaldunok dinamika galdu dugula sumatu dut. Ez 
gaizki ulertu, jarduerak, kontzertuak, ekitaldiak, aurkezpenak, 
orokorrean "ebentoak" antolatzen jarraitu dugu. Baina dispertsatu 
egin gara. Eta euskararen mugimenduak talaiak behar ditu iparra 
eta dinamika ez galtzeko.

Ez naiz ezkor jarriko, lasai. Laster izango dugu zabalik beste 
topagune bat, Gasteizko Antzokia eta Euskararen Etxea, Gasteizko 
euskaldunon etxean, alegia. Laster izango dugu ospatzeko aitzakia. 
Laster izango dugu elkarrekin lanean aritzeko, ikasteko, gozatzeko, 
dantzatzeko, mintzapraktikatzeko, pote bat hartzeko… gunea. 
Laster izango da bai, baina maratoia luze egiten ari zait. Aspaldi 
baitzen laster.

Izaskun Arrue kulturgunea da hutsune hori betetzera, osatzera, 
hornitzera datorren egitasmoa. Halaber, euskaldunok emango 
diogu erabilera eta nortasuna, agian baita familia-izena ere: Arrue? 
Izas-enea? Oihaneder Berria?

Laster beraz, bertan elkar ikusiko dugulakoan, ez adiorik, gero arte 
baizik!  

"EUskArArEn 
mUgimEndUAk 
tALAiAk bEhAr ditU 
ipArrA EtA dinAmikA 
Ez gALtzEko"

Hutsunea

irAti iciAr
UEU-KO lAngIlEA 

#Shakira

M unduan bolo-bolo 
zabaldu da Shakiraren 
abestia: koplak jarri 

dizkio Gerard Pique bikotekide 
ohiari, eta berehala zabaldu da 
kantaren inguruko ika-mika 
txiolari euskaldunen artean ere.  
Gainera, Kai Nakai abeslari 
gasteiztarrak Shakirak Piqueri 
dedikatu dion abestiaren 
euskarazko bertsioa egin du eta 
TikTok sarean zabaldu; milioi 
batetik gora ikustaldi lortu ditu 
horrela.

@EstitxUUgArtE

SArEAn Egunokaz, ez dakit zerk aspertzen nauen gehiago, 
dirua ateratzeko Shakira-Pike montajearen aurrean, 
horren gainetik egon beharko lukeen jendearen 
txioak ala zale anti-athletik eta anti-realaren arteko 
zentzubako irainenak irakurtzeak. #eskolakopatioa 
#salvameROJOVERDEBLANCO

jon
@jmendiolagoitia

Ederra da milioika lagunek jainkotzat daukaten 
zure senar ohia bere lekuan uztea: bera, besterik 
gabe.

oLi A.A 
@OliArtola

Nei Shakira me la suda tipa aberats bat da baño 
despetxoan performance hau pues lo vivo 
utziyazue lasai.

divA drAmAtikA 
@agobixu

Esan dezakegun gauza bakarra da gu jada GKS 
eta Ernairen arteko dibortzioarekin jolastu 
garenez Shakira eta Piquerena txiki geratzen 
zaigula…formoL 

LAborAtEgiA
@formol_69

Shakira/Pique testuingurua baliatuz, Lorcak 
idatzitako La casada infiel (Romancero gitano) 
irakurri diet DBH2. mailako ikasleei. Harreman 
debekatua, iluntzea, gorputzak, sexua...  barre-
algaren artean, Lorca ezagutu eta hain arrotz 
egiten zaien poesiaz gozatu dute! 

dAnEL AbAndo 
@AbandoDanel

Astearte eguerdian Arabako mendebaldetik sartu, eta asteazken goizean herrialde osoa hartu du iragarri-
tako elur ekaitzak, Arabako Errioxatik Gasteizera. Hiriburuan gutxi bota arren, inguruko errepide 
nagusietan trafiko arazo ugari jazo dira, eta mendate gehienak tarteka itxi behar izan dituzte edo katee-
kin erabiltzera derrigortu. Halere, urteko lehen elurtea ongi hartu dute arabarrek, azken hilabeteetako 
lehortearen eta eguraldi ezohikoaren ostean. Ohi bezala, elurrak irudi ederrak utzi ditu bazter guztietan, 
eta ahal dutenek ondo aprobetxatu dute opari zuria. Argazkiak: ALEA. 

Ongi etorria izan da urteko lehen elurtea 

IrUDITAn

Iritzia



bidali zure argazkiak testu labur 
batekin: erredakzioa@alea.eus

jUAnmA gALLEgo gASTEIz 
Esanguratsua da oso gorputzaren 
lengoaia. Joan den ostegunean, 
Jaurlaritzaren gobernu kontsei-
luaren osteko prentsa agerraldian 
kazetari batek Beatriz Artolazabal 
justizia sailburuari De Miguel 
auziko epai irmoari buruzko ba-
lorazio bat eskatu zionean, da-
tozen hauteskundeetan Gasteizen 
hautagai izango den politikariak 
pare bat aldiz irribarre ñimiñoa 

marraztu zuen aurpegian. Eran-
tzunak ez zuen inor asaldatu. 
"Justiziaren erabakiak errespe-
tatu, horiei men egin eta betea-
razi". Alboan zuen Bingen Zupi-
riari soberan suposatzen zaio ere 
komunikazio politikoan ondo 
trebatuta egotea, eta jakin bada-
kiela isiluneetan ere gorputzak 
aise komikatzen duela. Kontura-
tu ala ez, alderdikideak erantzu-
ten zuen bitartean, Zupiriak be-

soak gurutzatu zituen, aurpegian 
bat-bateko min imintzio bat egin 
zuen, eta, ondoren alboan zuen 
ur edalontzia edateari ekin zion.

Epai irmoa
Arras ezaguna da une horren 
abiapuntua. Ibilbide luze baten 
ostean, Arabako Lurralde Auzi-
tegiak 2019ko abenduan De Mi-
guel auziari buruz kaleratutako 
epaian frogatutzat emandako 
delitu gehienak berretsi ditu orain 
Espainiako Auzitegi Gorenak, 
irmoa den epai batean. Arabako 
auzitegiak emandako epaiak 26 
akusatuetatik hamabost zigortu 
zituen. Horietatik hamahiruk 
helegitea aurkeztu zuten, baina 
Madrilen egoitza duen auzitegiak 
berretsi ditu zigor gehienak. Adi-
bidez, Alfredo de Miguelen kasuan, 
Gorenak ez du frogatutzat eman 
Zanbranako Udalean trafiko in-
fluentzia egin izana, eta hamahi-
ru urteko espetxe zigorra beha-

Ikerketa judizial luzea izan du De Miguel auziak; 2009an foru diputatu ohiaren aurka salaketa jarri zenetik. ALEA

hamalau urte eta 
gero, espetxera
De miguel auziko epai irmoa atera du asteon Espainiako Auzitegi 
gorenak, 2019an Araban ezarritako zigor gehienak berretsita. legez 
kanpoko komisioak kobratzeko trama azaleratu du ikerketak.

Astekoak politika



rrean hamabi urte eta lau hila-
betean utzi du. Aitor Telleriari 
ere zertxobait jaitsi diote zigorra, 
urtebete, eta bost urteko kartze-
lan geratu da. Koldo Otxandia-
noren kasuan, berriz, zigorra bere 
osotasunean mantendu dute, 
zazpi urteko kartzelarekin. Hiru 
euskal parke teknologikoen ar-
duradun Julian Andres Sanchez 
Alegria da absolbitu duten baka-
rra.

Espero zen bezala, erreakzio 
andana eragin du albisteak. Ohar 
baten bitartez EAJk ziurtatu du 
epaiak bermatzen duela kasuak 
ez duela "zerikusirik" EAJrekin, 
eta alderdian kautelaz bajan 
emanda mantendu dituzten arren, 
orain "epaia irmoa den aldetik, 
alderditik kanporatzeko behin 
betiko espedientea" gauzatuko 
dutela.  Jaurlaritzan eta diputa-
zioan EAJrekin batera gobernatzen 
duen PSEk ez du zarata askorik 
egin gaiaren bueltan, eta Justizian 
duten "konfiantza berretsi" dute 
ohar batean.     

EH Bilduk adierazi du "uler-
tzeko zaila" dela EAJn ez jakitea 
zer gertatzen ari zen, eta gaiaren 
inguruan irmotasun falta lepo-
ratu dio alderdi jeltzaleari. Ahal 
Dugu-k ere "autokritika" eskatu 
dio EAJri De Miguel lanean man-
tentzeagatik, eta PPk adierazi du 
EAJri "erantzukizun politikoak" 
eskatu behar zaizkiola. 

Erreakzio desberdinetan behin 
baino gehiagotan egin zaio erre-
ferentzia kondenatutakoen lan 
egoera bitxiari. Izan ere, De Mi-

guelek berak orain arte lanean 
jarraitu du Hazi erakunde publi-
koan, modu agerikoan gainera. 
Arabako Parke Teknologikoan 
mantendu dute Koldo Otxandia-
no ere. Azken epai hau ezagutu-
ta, orain Jaurlaritzak iragarri du 
zigortutako pertsona horiek ka-
leratuko dituztela, "Auzitegi Go-
renaren sententzia eta Langileen 
Estatutua" betetzeko. 

legez kanpoko komisioak
Funtsean De Miguelen eta ingu-
rukoen negozioa oso sinple eta 
zaharra izan den arren —kon-
tratu publikoak ematearen alde 
komisioak kobratzea–, delitu sare 
hori egiteko delitu mota asko 
egin behar dira, eta epaiketan 
horietako asko azaleratu ahal 
izan dira. Besteak beste, influen-
tzia trafikoa, prebarikazioareki-
ko indukzio edo lankidetza, fun-
tzionarioak erostea, ondasun 
publikoak bidegabe erabiltzea, 
dokumentuak faltsutzea, legez 
kanpoko elkartzea edo eta kapi-
talak zuritzea. Orain epai irmoa 
jaso duen trama kriminala 2009. 
urtean ezagutarazi zen, Ainhoa 
Alberdi abokatuak salaketa jarri 
zuenean: ziurtatu zuenez, 100.000 

euro eskaini zizkioten legez kan-
po kontratu bat eskuratzearen 
alde. Salatutakoa, gainera, ez zen 
edozein gaizkile: Alfredo De Mi-
guel foru diputatua zen, Arabako 
Buru Batzarreko kide garrantzi-
tsua, gainera.

Ikerketa judizialak pixkanaka 
alfonbra asko mugitu zituen, eta 
tamaina handiko ustelkeria tra-
ma bat azaldu zen horien atzetik. 
Horietako asko Miñaoko tekno-
logia parkeari lotuta egon ziren, 
bai beste zenbait administrazio 
publikori ere, hala nola Zanbra-
na, Zigoitia eta Lapuebla de La-
barcako udalei. Horietan guztie-
tan, antzekoa zen jokabidea: 
kontratu publikoak manipulatzea 
enpresarien aldetik komisio ho-
riek lortzeko.

Lepo zuriko delinkuentzian 
ohikoa den moduan, horrelako 
jokabideekin eskuratutako diru-
tza zuritu ahal izateko, De Mi-
guelek bideratutako tramak hain-
bat enpresa mamu sortu zituen, 
beren beregi sortutako sozietateez 
baliatuz. Komisioetako dirua 
kudeatzeko Kataia Consulting, 
Errexal eta Ortzi Muga sozietateak 
erabili zituzten, eta horietan izen
-mailegatzaile edo testaferro gisa 
aritzeko De Miguelen eta Otxan-
dianoren emazteak aritu ziren.

Espainiako Auzitegi Konstitu-
zionalera edo Europara jotzea 
lirateke jorratu ahalko lituzketen 
bide bakarrak, baina bi urte bai-
no gehiagoko zigorra dutenek 
ezinbestean espetxera joan behar-
ko dute.

ikErkEtA jUdiziALAk 
pixkAnAkA ALfonbrA 
Asko mUgitU zitUEn, 
tAmAinA hAndiko 
UstELkEriA AzALdUz

ALEA 17



18 ALEA

Astekoak politika

mikEL bUrUAgA gASTEIz
Ixone Ruiz de Sabando (Gasteiz, 
2004) eta Paul Candela (Gasteiz, 
1999) Ernaiko kideek Gazteok 

prekarietatea suntsitu lelopean 
martxan jarritako kanpainaren 
nondik norakoak azaldu dizkiote 
ALEAri. Hamar urte betetzear da 

gazte antolakundea, eta Gazte 
Topagunea antolatuko du Elorrion 
apirilean.
"Krisiz krisi bizi garen belaunaldia 
gara", diozue...
Urteak daramatzagu krisiak pai-
ratzen. Krisia besterik ezagutu ez 
dugun belaunaldia gara, eta hori 
erabakigarria da gure nortasuna-
ren eraikuntzan. Sistema kapita-
lista zisheteropatriarkal eta kolo-
nialak eragin digu etengabeko 
krisi ekonomiko, sozial, kultural, 
politiko eta ekologiko batean bi-
zitzea; krisiak gero eta sakonagoak 
dira, eta gure bizitzaren esparru 
guztietan zapalkuntzak eragiten 
dizkigute. Urteotan, gainera, area-
gotu egin dira, pandemia tarteko. 
Horrek guztiak zibilizazio krisi 
batera eraman gaitu.    
beraz, zergatik prekarietatearen 
aurkako kanpaina hau? 
Euskal Herrian egoerak berezko 
forma hartzen du. Oldarraldi eko-

"gazte borroka 
erdigunean duen 
olatu berri bat 
osatu behar da"
pAul cANdElA EtA IxoNE ruIZ dE sAbANdo ErnAIKO KIDEAK

maila nazionaleko dinamikaren ildotik, bizitzaren garestitzea eta 
prekarietatearen aurkako kanpaina abiatu du Ernaik gasteizen.

Paul Candela eta Ixone Ruiz de Sabando, Ernaiko kideak. mikEL BuruAgA

nomikoak bizi duin bat garatzeko 
beharrezkoak diren baliabideak 
eskuratzeko ezintasuna handitu 
du, pobrezia areagotuz eta zapal-
tzaile eta zapalduen jendartean 
sakonduz. Eta gazteok egoera 
partikularra bizi dugu, pairatzen 
genuen prekarietatea areagotu 
baino ez delako egin. Euskal oasi 
bat izatetik urrun, kriminaliza-
zioak, langabeziak, emantzipa-
tzeko ezintasunak, osasun men-
talarekin lotutako gaitzen gora-
kadak... ezaugarritzen dute egun-
go Euskal Herriko gazteria.      
Adibidez, emantzipatzeko ezintasu-
naren aurrean, zer aldarrikatzen 
duzue?
Datuak beldurgarriak dira, zalan-
tzarik gabe. Emantzipazioa 30 
urteetan kokatzen da EAEn, eta 
adina igo besterik ez da egingo. 
Alokairuaren batez besteko pre-
zioa 1.017 eurokoa da. Urteak 
daramatzagu etxebizitzaren pro-
blematika pairatzen, eta bizitza-
ren garestitzeak problematika 
okertu du. Ezinbestekoa da etxe-
bizitzaren auziari irtenbidea bi-
latzea. Gazteok erabateko ziurga-
betasunean bizi gara, eta bizi 
proiektu duinak garatzeko auke-
rak murrizten jarraituko du. Ho-
rrenbestez, Gasteizen alternatiba 
baliagarriak eraikitzeko apustua 
egiten dugu, problematikari ate-
rabidea ematen zaion bitartean 
gazteok ezin dugulako gaur egun-
go egoera pairatzen jarraitu. Ezin 
ditugu putre funtsen mesederako 
prezio mugagabeak ordaindu 
edota gure soldata prekarioen 
ehuneko handiena etxebizitza 
ordaintzera bideratu. Hamaika 
baliabide mahaigainean jartzea 
beharrezkoa da, hobekuntza errea-
lak ematen ez diren heinean gure 
esku dagoen guztia egiten: sare-
tzen, okupatzen, elkar laguntzen, 
auzo proiektuak garatzen... eta 
egoera jasanezin hau salatzen.

lan merkatuan ere harresi baten 
aurrean al daude gazteak?
Gazteok ez dugu lanik; eta lana 
izateko aukera dugunok egoera 
kaxkar eta prekarioetan gaude. 
Lan merkatura ateratzeko oztopo 
ugari ditugu: errotazioa, lan kon-
tratu partzialak, kontratapeko 
lanak, praktikako kontratuak, sol-
data baxuak... eta baldintza ho-
rietan ezinezkoa dugu bizi proiek-
tu duinak aurrera ateratzea. Gure 
lanak erregulatu gabe edota ETT 
zein azpikontraten menpe daude. 
Klase partikularrak, kirol jardue-
rak, udako lan prekarioak, goi 
mailako ikasleen programa dua-
lak... Horren aurrean, antolatze-
ko eta gure lan eskubideak borro-
katzeko gida bat plazaratu genuen 
aurreko ikasturtean, denon artean 
hausnartu eta ekiteko. Hori da 
alternatiba bakarra, datuei erre-
paratuz gero egoera kezkagarria 
delako: Hego Euskal Herrian 16.196 
gazte langabe, gazteon batez bes-
teko soldata 895 eurokoa... Ho-
rregatik Gasteizko gazteok soros-
leek, kirol jardueretako langileek 
eta beste hainbatek egindako 
moduan antolatzen, batasunean 
eta eskubideen borrokan jarraitu 
behar dugu.
Hezkuntza legearen eztabaida pil
-pilean dago...
Hezkuntza sistemaren egoera 
larria da: euskalduntzearen datu 
txarrak, segregazioa, ratioak, pe-
dagogia eredua, eduki didakti-
koak... Ikasleon hezkuntza pro-
zesua duina izatetik urrun dago, 
eta gure herriaren biziraupena 

ere kolokan jartzera hel daiteke. 
EAJk urteak daramatza neurri 
murriztaile eta pribatizatzaileak 
aplikatzen, eta horrek eragin zu-
zena izan du egun bizi dugun 
egoerara iristeko. Aldaketa bat 
beharrezkoa da, eta horretarako 
lege berri bat ezinbestekoa da.
Zein hezkuntza eredu nahi du Ernaik?
Hezkuntza hain gai estrategikoa 
izanik, lege bat osatzea zaila da 
oso, interes partidista asko bai-
taude jokoan. Interes horien gai-
netik, herri honen eta ikasleriaren 
beharrei erantzuteko lege bat da 
urgentziaz behar duguna. Eus-
kalduntzea eta euskal kulturaren 
transmisioa bermatu behar da, 
pedagogia eredua errotik irauli, 
kanpo esku-hartzerik ezin dugu 
onartu, eta doakotasuna berma-
tu behar dugu. Hori guztia ahal-
bidetuko duen legea eskatzen 
dugu. Hezkuntza eredu burujabe, 
feminista, euskaldun eta publi-
kora bidea da urratu behar dugu-
na, ikasleria erdigunean egonik.
Eta ados zaudete lege aurreproiek-
tuarekin?
Lege aurreproiektua aldendu egin 
da hezkuntza hitzarmenean ja-
sotakotik, eta aipatutako erron-
ketatik oso urrun dago. Hori onar-
tu ez eta hitzarmenean jasotako 
minimoak eskuratu behar ditugu. 
Lege batek ez du egoera zuzenean 
konponduko, baina ezinbesteko 
agertoki berri batean kokatuko 
gaitu.
osasun mentalaren problematika ere 
politikaren erdigunera ekarri nahi 
duzue? 
Gero eta agerikoagoa da. Suizidio 
tasek gora egin dute nabarmenki, 
eta 15 eta 29 urte artekoen herio-
tzen bigarren kausa da Hego Eus-
kal Herrian. Antsietatea, depresioa 
eta estresa ere gero eta orokor-
tuago daude gure artean. Gazteon 
ondorio psikologiko eta emozio-
nalak arazo estrukturala dira, bizi 

"krisiA bEstErik Ez 
dUgU EzAgUtU, EtA 
hori ErAbAkigArriA 
dA nortAsUnArEn 
ErAikUntzAn" 



Astekoak politika

baldintza eta baldintza materia-
lekin zuzenki lotuta: lan prekarioak, 
ikasketak, harreman eredu toxi-
koak... oinarrian dauden auziak 
dira. Orain arte, egoera mentala-
ren gaia tabu bat izan da, aurrei-
ritzi eta trataera eskasaren ondo-
rioz. Bada ordua gaia normaliza-
tzeko eta behar den trataera 
emateko. Honen aurrean salatze-
koa da EAJk osasun zerbitzuan 
egindako murrizketak. Guztion-
tzako eskuragarria den kalitatez-
ko osasun zerbitzu publikoa ezin-
bestekoa da, eta horretarako me-
kanismoak jarri behar dira. 
Zuen ustez, ba al dago irtenbide po-
litikorik egoera horiei guztiei aurre 
egiteko?
Gazteria gero eta despolitizatua-
go dagoela sumatzen da, eta kez-
kaz bizi dugu. Sistema kapitalista 
zisheteropratriarkalak eragiten 
digun egoerari aurre egiteko per-

tsona ororen aktibazioa eta inpli-
kazioa beharrezkoa da. Beharrez-
koa da kalean, heziguneetan zein 
lantokietan lan egitea, ahalik eta 
eragile zein norbanako gehien 
elkartzea, eta gazte mugimendua-
ren batasuna bilatzea, helburu 
komunen alde borrokatuz. Gure 
oraina eta etorkizuna kolokan 
daude. Gazte borroka erdigunean 
izango duen olatu berri bat osatu 
behar dugu, fronte bat, balio ba-
tzuk hedatu, bizi eredu berri bat 
eta zentzu komun berri bat erai-
kitzen laguntzeko. Epe motzeko 

borrokak arnas luzeko borroka-
rekin uztartu. Eguneroko beharrei 
erantzuten dieten borrokak akti-
batu, herri honen eraikuntzarekin 
lotutako prozesuak eraikitzen 
ditugun bitartean. Eta hori guztia 
gazte eta herri bezala ditugun 
baliabide guztiekin soilik izango 
da posible.
Eta abian jarri duzuen dinamika hau 
eguneroko beharrei lotutako borroka 
horietako bat al da?
Pairatzen dugun prekarietatea 
salatzeko helburuarekin jaio da 
dinamika hau, eta sozializazioa-
ri ekin diogu. Denok ulertu behar 
dugu zer egoeratan gauden eta 
nora eramaten gaituen horrek; 
tresna informatiboak zabaldu, 
irtenbide edo baliabideak bilatu 
ahal izateko. Jakintzak elkarba-
natzea eta tresna erabilgarriak 
eskaini ahal izatea da gure plan-
teamendua. 

"gAztEok Ez dUgU 
LAnik; EtA LAnA 
izAtEko AUkErA 
dUgUnok EgoErA 
kAxkArrEtAn gAUdE"

Astekoak gizartea

ErrEdAkzioA
Hamar bat urtez itxita egon den 
Gasteizko Arana Klinikaren erai-
kina Nazioarteko Babeserako Ha-
rrera Zentroa izango da etorkizu-
nean, Espainiako Gobernuaren 
Migrazioen Estatu Idazkaritzak 
bertan gune hori jartzeko lizitazioa 
abiatu baitu.

Obrak urtebetez luzatuko dira, 
esleipenaren arabera, baina au-
rretik lau hilabete beharko dira 
ere proiektua idazteko. Orotara, 
14 milioi euro inguru inbertituko 
dituzte eraikina lehengoratzeko, 

eta behin martxan dagoela —da-
torren urterako izatea espero 
dute— 350 plaza izango ditu, Vi-
toria En Construcción blogak sare 
sozialen bidez aurreratu duen 
informazioaren arabera. 

Gorka Urtaran alkateak adiera-
zi du Euskal Autonomia Erkidegoan 
"ez direla behar halako zerbitzuak",   
eta, gaia ez dela udalaren konpe-
tentzia onartuta ere, estatuari 
leporatu dio erabakia "aldebaka-
rrez" hartzea. Albistea ezaguta-
razi denean argitu du udalak ba-
zuela udaratik asmo horren berri 

Inklusio, Gizarte Segurantza eta 
Migrazio ministerioaren aldetik. 
Dioenez, orduan ere Madrili esan 
zioten aurka zeudela. 

urgentziazko lizitazioa 
Espainiako Gobernuak argudiatu 
du urgentziazko lizitazioa abiatu 
duela "migrazio presio handiari 
erantzun bat" eman behar diola-
ko lehenbailehen.

PPk ere eman du gaiaren gai-
neko iritzia. Madrilgo gobernua-
ri zein EAJri leporatu diete  gaia 
"isilpean kudeatzea", eta argu-
diatu dute Gasteiz ez dela "leku 
egokia" halako gune bat jartzeko, 
"hiriaren errealitatea" aintzat har-
tu ez dela esanez. EH Bilduk esan 
du informazio zehatza eskatuko 
diotela Madrili.

Babestu Araba-Zazpigarren Ala-
ba elkarteak gogoratu du herri 
mugimenduak urteak darama-
tzala eskatzen eraikina mende-
kotasuna duten adinekoentzako 
zentroa izateko, eta eskaera horren 
aldeko ekintzak iragarri dituzte.

Estatuaren jabetza da Arana Klinika zaharraren eraikina. Estatuak iheslarientzako gune bat erakiko du bertan. ALEA

migrazioen Estatu Idazkaritzak nazioarteko babeserako Harrera 
zentroa jarriko du Arana Klinika zaharrean. gasteizko alkatea kontra 
azaldu da, eta estatuak erabakia "aldebakarrez" hartu duela dio.

iheslarientzako 
gunea gasteizen

AnAkoz AmEnAbAr

 
2021eko udaberrian aurkeztu 
zuen Aho uhal diskoa Olatz 
Salvadorrek (Donostia, 1990), 
eta geroztik ez du etenik izan. 
Dozenaka kontzertu eta 
proiektu berri batu dira denbora 
honetan, eta orain geldialdia 
egiteko garaia dator. Gasteiz eta 
Donostian eskainiko dituen 
azkeneko bi kontzertuen ostean 
atseden hartu eta beste 
egitasmo batzuekin hasiko da. 
Urtarrilaren 27an izango da 
Gasteizen, Vital Fundazioa 
kulturunean, 20:00etan, eta 
lagunez inguratuta gainera; 
Idoia Asurmendi, Miren 
Narbaiza Mice, Jon Basaguren, 
Haizeatxo eta Karmele Jaiorekin 
konpartituko du oholtza. 
Kontzertu batean eta bestean, 
azken urtean gelditu gabe aritu 
zarela ematen du... 
Azkeneko bi urteak intentsitate 
handikoak izan dira bai, eta 
esperientzia asko bizitzeko 
aukera eman digu. Lehenengo 
urtean 60 emanalditik gora egin 
genituen, eta horrek 
esperientzia oso ezberdinak 
ekarri zizkigun, eta azkeneko 
urtean, berriz, kanpoan ibiltzeko 
aukera izan dugu, Italiako 
Udineko jaialdian edota 
Japonian, esaterako, joan den 
abenduan. 

Harrera beroa izan du lanak. Zein 
izan daiteke 'Aho uhal'-en 
arrakastaren formula? 
Ez dakit, ez dut uste formula bat 
eta bakarra dagoenik; are 
gehiago, ez dut uste 
arrakastaren formularik 
dagoenik ere. Batzuetan 
momentuarekin eta lekuarekin 
gehiago edo gutxiago asmatzea 
da kontua, edo agian jendearen 
puntu zehatz bat ukitu 

duzulako, baina ez dakit esaten 
zergatik. 
"barruraino bustitzen gaituen 
zaparrada zintzo bat da. Zuzenean 
lotzen gaitu gure ahuldade eta 
hutsuneekin", dio Karmele Jaiok 
lanaren inguruan.  
Bai, hortik asko dauka, eta uste 
dut Karmelek oso ondo 
harrapatu zuela esan nahi 
nituen gauza asko. Tonu 
horretan doaz asko; aldarrikatuz 

"Bi urteko bideari amaiera 
emango diogu azken saioekin"
olAtZ sAlvAdor mUSIKArIA

lagunez inguratuta, kontzertu berezia eskainiko du Olatz Salvadorrek gasteizen, urtarrilaren 27an; 'Aho 
uhal' diskoarekin egindako ibilbide oparoa amaituko du honekin, atseden eta proiektu berrien bila.

2021ean aurkeztu zuen Olatz Salvadorrek 'Aho uhal' bakarkako bigarren lana. o.SALvAdor



gizakiak garela eta neurri batean 
ahulak, baina horrek ematen 
diola aldi berean alde positibo 
edo humano hori.
gasteizko kontzertuan bezala, 
diskoan ere kolaboratzaile sorta 
zabal bat izan duzu. gustuko duzu 
elkarlanean aritzea?
Asko gustatzen zait. Proiektu 
honek izaera bakarti xamarra 
dauka, nahiz eta jende askorekin 
egiten dudan lan, eta gustatzen 
zait aliantzak egitea. Gainera 
bide honetan ezagutu dudan 
jendeak uste dut ondo islatzen 
duela sortu diren harreman 
politetako asko.
besteak beste, rozalenekin 'Ahots 
hari' kanta ezta? 
Bai, oso eskuzabala da. Berak 
egunero hogei bat kolaborazio 
eskaera jasoko ditu, eta oraindik 
ulertezina dirudi nola aukeratu 
gintuen gu kolaborazio hori 
egiteko, eta nola eman zizkigun 
horrenbeste erraztasun, baita 
bideoklipa grabatzeko ere. 
Halako agenda bat duen 
pertsona batentzat oso 
konplikatua da hau egitea eta 
borondate handia behar da, eta 
berak izan zuen. Hemendik 
milesker Rozaleni.
Kolaborazio horiek beste txoko eta 
taula batzuetara eraman zaituzte? 
Ireki dituzte ateak? 
Zaila da jakiten zergatik iritsi 
zaren leku batera edo bestera, 
baina egia da jende askok esan 
didala Rozalenekin batera 
egindako kanta entzun duela, 
bai estatu espainiarrean, eta 
baita kanpo ere, latinoamerikar 
askok ere.  
urte amaieran kontzertu berezia 
izan zenuten Araian, ezta? 
salvadortarrak elkarrekin taula 
gainean.
Aitonaren jaioterria zen, eta 
familia topaketa bat izan 
genuen. Nire aita, baxujolea 
dena –Eduardo Salvador–; nire 

osaba, pianojolea –Iñaki 
Salvador–; eta anaia, baxujolea 
eta gitarjolea – Jagoba Salvador–. 
Kontzertu bat eskaini genuen 
osabaren eta nire kanten arteko 
nahasketa bat sortuz, eta oso 
polita izan zen. Azken batean, 

gure familian beti egon da 
musika oso bizirik, eta niretzako 
hori omentzeko modu polita 
izan zen. 
oroitzapen asko dituzu familian  
musikari lotuta? 
Bai, asko. Betidanik egon da 
piano bat amonaren etxean, eta 
uste dut biloba guztiok pasa 
garela piano hortatik, bakoitza 
bere abileziekin, baina horrek 
nolabaiteko testuingurua 
ematen dizu, eta agian musika 
bizitzeko edo maitatzeko era 
bat; gero bakarrik irteten zaizu 
musika bidez adieraztea.

"proiEktU honEk 
izAErA bAkArti 
xAmArrA dUEn 
ArrEn, gUstAtzEn 
zAizkit ALiAntzAk"

ALEA 23

Noiz hartu zenuen musikara 
dedikatzeko erabakia?
2010ean hasi nintzen Skakeitan 
taldearen dinamikan sartzen. 
Lehenengo kontzertuak eman 
nituen orduan, eta urte asko 
pasa genituen sentituz musika 
denbora-pasa edo zaletasun bat 
zela, asko ematen zigula, baina 
ezingo zela hori lan bilakatu, 
zaila zelako. Horrekin batera, 
2015 inguru hartan, nik nire 
kanta batzuk aurkeztu nituen, 
eta orduan hasi nintzen espazio 
txikietan nire abestiak jotzen 
soilik gitarrarekin; nire 
lehenengo estudioko bakarkako 
lana grabatu nuenean ere –
Zintzilik– ez nuen espero 
posible izango zenik ogibide 
bilakatzea, eta disko honekin 
bai, apustu hori gauzatzeko 
aukera izan dut. Azken finean ez 
dago norberaren esku bakarrik; 
nahiz eta lan handia egin, 
harrera bat izan behar duzu, eta 
hori bermatzen ez baduzu, 
ezinezkoa da. Nire kasuan, orain 
posible izan da, baina bihar 
auskalo.
beste proiektu batzuetan ere ibili 
zara azkenaldian, besteak beste, 
'Mauriziak ez dau inor hil' 
emanaldiekin.
Feministaldian egiteko 
emanaldi bat bezala sortu zen, 
helburu hori zuen, lehenago 
beste saiakera batzuk izan ziren 
arren. Ines Osinaga eta Lore 
Argarate aurretik ziren, eta ni 
Itziar Garaluzerekin batera hasi  
nintzen. Gauza batek bestera 
eraman gintuen, eta dinamika 

horrekin jarraitu genuen eroso 
egon ginelako, baina, era 
berean, proiektu asko ditugu eta 
uztartzeko ez da hain erreza 
izaten. Denborak esango du, 
baina momentuz standby 
egoeran dago.
une honetan, hilaren 27ko 
gasteizko eta martxoaren 4ko 
donostiako kontzertuak dituzu 
buruan, beraz.
Bai, saiatzen ari naiz energia 
guztia kontzertu hauetan 
jartzen, kolaboratzaileekin batu 

eta dena prestatzen. Bi 
kontzertu hauekin amaiera 
eman nahi diogu prozesu honi, 
bi urteko bideari. Gero atsedena, 
eta proiektu berriak.
sortzeko atsedena behar duzu ala 
zurrunbiloaren erdian ere sortu 
daiteke? 
Nik behintzat lasaitasuna behar 
izaten dut beti. Eduki ditudan 
momentu lasaiagoetan sortu 
izan dut gauzaren bat, baina 
amaiera honekin, hain justu, 
sentitzen dut pixkat gelditzeko 
beharra dudala, eta gogoa 
etortzen zaidanean berriro 
hasiko naiz prozesu horrekin; 
desgaste handia daramat, eta 
pixkat oxigenatu behar dut, eta 
gogoz hartu hurrengo prozesua. 
Beraz bai, denboratxo bat eta 
hutsune bat beharko dut gauza 
berriak iritsi ahal izateko. 

"pixkAt oxigEnAtU 
bEhAr dUt; 
dEnborAtxo bAt 
bEhArko dUt gAUzA 
bErriEtArAko"

Gasteizkoaren ostean, Donostian eskainiko du azkeneko kontzertua. o. SALvAdor

Laudio izango dute jomuga

ErrEdAkzioA

Joan den larunbatean aurkeztu 
zuten Maeztun Arabako 
Kuadrillarteko Bertso 
Txapelketaren edizio berria. 
Hilaren 27an hasiko da 
lehiaketaren zazpigarren edizio 
hau, Gasteizen eta Oionen 
izango diren ekitaldiekin.  

Modu batean edo bestean, 
orotara 280 lagun baino 
gehiago arituko dira 
martxoaren 25era arte 
txapelketan, egun horretan 
izango baita Laudion finala. 
Horietatik 64 bertsotan ariko 
dira, eta hamasei epaile 
lanetan. Beste horrenbeste 
arituko dira gai-jartzaile 
modura, eta gainerakoek beste 

hainbat funtziotan lan egingo 
dute: kronista, argazkilari, 
sukaldari edo musikari gisa.

Hamabi kanporaketa saio 
izango dira Arabako geografian 
zehar: Gasteiz, Aramaio, 
Narbaxa, Murgia eta Korresen. 
Otsailaren amaieran eta 
martxoaren hasieran izango 
diren finalaurrekoak, berriz, 
Agurainen, Bastidan eta 
Murgian izango dira.

2010etik, bi urtean behin 
taldekako ekimen hau antolatu 
dute, bertso eskolen eta 
Arabako Bertsozale Elkartearen 
arteko elkarlanetik abiatuta. 
Antolatzaileen esanetan, xede 
nagusia da "Arabako 
bertsolaritza urteetan eraikitzen 
joan den mugimendua saretu 
eta indartzea", beti ere "izaera 
kolektiboan eta bertsolaritza 
herrikoian oinarrituta", 
gogoratu dutenez. 
Kuadrillarteko Txapelketa 
honetan bi modalitate daude: 
bat-batekoan eta idatzizkoan. 
Guztira 9-12 laguneko taldeek 
parte hartzen dute ekimenean, 
eta beren herri edo eskualdean 
saioak antolatzeaz arduratzen 
dira. 

Maeztun egin dute aurtengo edizioaren aurkezpena txapelketan parte hartuko duten taldeetako ordezkariek. ArABAko BErtSozALE ELkArtEA

280 lagunek baino gehiagok parte hartuko dute martxoaren 25era bitartean izango den Arabako bertso 
Kuadrillarteko Txapelketaren VII. edizioan. Taldekako lana da, mugimendua "indartu eta saretzeko".  

"izAErA koLEktiboA 
EtA bErtsoLAritzA 
hErrikoiA" dU 
AbiApUntU bErtso 
txApELkEtA honEk

Txikitan aspertzera 
behartzen ninduten. 
Larunbat eguerditan, 

marrazki bizidunak eta gero, 
kalera bidaltzen ninduten 
etxekoek: "Benga, kalera 
jolastera!", esaten zidan amak. 
Eta nik hari: "Ama ez dut nahi, 
kalean aspertuko naiz eta…". 
Ba hori, joan zaitez aspertzera; 
eta amak etxeko atea zabaldu 
eta nire katiuskekin kalera 
joaten nintzen, negu gorrian! 
Bai gaztetxo maite, negu 
gorrian, euri azpian, txamarra 
jantzita, nire lagunak kalean 
ziren jakin gabe. Lagunei 
telefonoz deitu? Bai zera, 
"hortxe abentura", "hankak 
zertarako dituzu ba", "hori ez 
da urgentea", eta "ospa 
hemendik", esaten zidan 
amak… Eta hantxe ni, frontoi 
zaharraren aterpean, eserita, 
eskuetan ezer gabe, burua libre, 
lagunen zain. 

Nire etxean, bazkaldu 
ondoren, Heidi, Marco, La 
abeja Maya, Orzowei edo film 
luze bat ikusten zen, nire  
lagunen etxean bezala; eta 
ondoren gertatzen zen berehala 
betetzen zela frontoia 
aspertutako umeez… Eta 
hantxe irudimenaren magiaren 
app-a martxan jartzen zen, 
librea eta kontrol gabekoa; 
bueno, libre-librea agian ez, 
gure irudimenak martxan 
jartzen zituen ekintzak amaren 
zapatilaren "kontrol parentala" 
bazuelako noizean behin, baina 
guk arriskua maite genuen.

Txikitan ere, komunera kakar 
egitera joaten nintzenean, beti 
esku hutsik joaten nintzen, eta 
hantxe eserita aspertzen 
nintzen, txanpu ezberdinen 
osagaiak irakurtzen; 
melodiaren erritmoarekin 
hankak mugituz txistua jotzen 
nuen, kakaren kiratsaz gozatzen 
nuen. "Zertan ari zara 
hainbeste denbora 
komunean?", galdetzen zidan 
amak gaztetan. "Zergatik 
irauten du horren gutxi 
komuneko paperak?", eta ni 
hantxe nengoen, aspertzen, 
eskua gora eta eskua behera, 
oraingo honetan esku bat 
beteta baina pantailarik gabe, 
dena buruz… Hori, orain, 
guztiz ezinezkoa da!

Aspertzeak libre egiten 
gintuen, eta nik ez nuen aspertu 
nahi. Orain, aspertu nahi dut 
baina ez didate edo ez diot nire 

buruari uzten. Libre egiten 
gaituzten pantailei eta gailuei 
gure menpekotasunarekin 
ordaintzen diegu, eta ez gara 
konturatzen, jakinduriarekin, 
informazioarekin edo aisiarekin 
makillatzen dutelako. Askeagoa 
omen gara, baina guztiz 
kontrolatuak, haiek jartzen 
dizkigutelako bideak, eta ez 
gure buruak.

Hau gaztetxoei azaltzea gero 
eta zailagoa egiten zait, eta 
azaldutakoa aspertzen direnean 
bakarrik ulertzen dute, baina 
horretarako norberaren burua 
erabili behar da, eta horrela ez 
dira aske sentitzen, 
pantailarekin bai… Agian, 
hurrengoan azaldu beharko 
diet nola gozatzen nuen gure 
buruek sortzen zituzten 
irudiekin, usainekin, sentsazio 
ugarirekin, frontoian edo 
komunean… 

huntEr johnSonunSpLASh  

Aspertzeak libre egin 
gintuen

iñAki cArrEtEro
IPUIn KOnTAlArIAKAlEA bIzI



Irakurleen txokoa

PARTE HARTU  www.alea.eus/zozketakzOzKETAK

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/

Mice eta Kokein
Bi sarrera solte

otsailaren 2an mice eta kokein taldeek 
kontzertua eskainiko dute gasteizko jimmy 
jazz aretoan, 20:30ean. parte hartu urtarrilaren 
24a baino lehen. urtarrilaren 27ko ALEAn 
argitaratuko dugu irabazlearen izena. zozketan 
parte hartzeko, ALEAkidea izan behar zara, eta 
webgunean saioa hasita izan behar duzu.

Gorbeia zinemak
Sarrera bikoitz bat

Etxabarri ibiñako gorbeia zinemetan, edozein 
pelikula ikusteko sarrera bikoitza zozketatuko 
du ALEAk. parte hartu urtarrilaren 31 baino 
lehen. otsailaren 3ko ALEAn argitaratuko dugu 
irabazlearen izena. zozketan parte hartzeko, 
ALEAkidea izan behar zara, eta webgunean 
saioa hasita izan behar duzu.

Maddi Lezameta Elortza
Gasteiz

4 urte. urtarrilak 9.

zorionak polite! Azken lau urte hauetan gure 
mundua maitasunez bete duzu. Biziki maite 
zaitugu!

BIDALI ZURE MEZUA:  www.alea.eus/zorionagurrakPOSTOnTzIA





AGenDA  Urtarrilaren 20tik 26ra

Euskararen agenda

musika

laudio Ukabil
rodeo eta habemus papam taldeekin 
batera.
Larunbata 21, 21:00etan, Orbeko 
etxean.

oion Eh mertxe!
herriko jaien barruan.
Astelehena 23, 20:00etan, plaza 
nagusian.

haurrak

laudio 'sentsazioak'
magia ikuskizuna, hodei magoaren 
eskutik. 5 urtetik gora.
Larunbata 21, 18:00etan, Amurrio 
antzokian.

artziniega 'printzesa eta 
printzea'
ipuin kontaketa, Ausartak zikloaren 
barruan. 4 urtetik gora.
Hilak 24, 25 eta 26, 17:30ean, 
liburutegian.  

BEsTELakOak

legutio Ardo dastaketa
zenbait ardo dastatuko dituzte, Xabier 

Amestoy adituaren eskutik. 
mintzalagun programaren barruan 
antolatutako saioa. 
Ostirala 20, 19:00etan, kultur 
etxean.

gasteiz gEUrekin mendira
iturrietako gailurrak bisitatuko ditu 
mendizale taldeak. hamar 
kilometroko ibilbidea. gEuren 
webgunean eman daiteke izena.
Igandea 22, 08:30ean, 
Mendizorrotzeko aparkalekuan.

gasteiz 'sokak egiten gaitu anai'
donnay anaiek beraien eskalada 

esperientzia azalduko dute. 
Adurtzatik mundura mendia eta 
abentura batzen dituen zikloaren 
barruan.
Igandea 22, 18:00etan, Adurtzako 
gizarte etxean.

gasteiz 'haur eta gazteen 
osasun mentala pandemiaren 
ostean'
haur eta gazteen osasun mentalaren 
egoerari buruzko hitzaldia eskainiko 
du maribi Armendariz iraola psikologo 
klinikoak.
Osteguna 26, 19:00etan, Ignacio 
Aldekoa kultur etxean.

DElIIrIUm TrEmEnS

gasteiz delirium tremens
unidad Alavesa taldearekin batera.
Larunbata 21, 21:00etan, Jimmy Jazzen.

Arabako Foru Aldundiak eta Gasteizko Udalak diruz lagundua.

Beste batzuk

musika

gasteiz garbayo
'La onda expansiva' lana aurkeztuko 
du taldeak.
Larunbata 21, 13:30ean, Hell Dorado 
aretoan.

gasteiz bilbao sinfonietta
iker Sanchezek zuzenduta. Bernaola 
zikloaren barruan.
Larunbata 21, 19:30ean, Jesus 
Guridi kontserbatorioan.

gasteiz o’funk’illo
'o‘Funk’illoterapia' lana aurkeztuko 
dute, betiko kantuekin batera.
Larunbata 21, 21:00etan, Urban 
Rock Concept aretoan.

gasteiz barriomania
rock, blues eta funky erritmoak.
Asteartea 24, 20:30an, Parralen.

gasteiz Udal musika banda 
'puntu kardinalak' lana. Luis orduñak 
zuzenduta. gorka hermosa, jose Luis 
monton eta Samaniego abesbatza.
Asteazkena 25, 19:30ean, Principale 
antzokian.

anTzErkia

zigoitia 'Espejismos. El lado 
épico' 
monstrenko kolektiboaren eskutik. 
jabitxin Fernandez eta txubio 
Fernandez de jauregi aktoreekin.
Larunbata 21, 19:00etan, kultur 
etxean.

BEsTELakOak

oion katxiaren zilipurdia
herriko jaien ekitaldien artean. meza 
eta prozesioa, eta zaindarien dantza. 
ostean opilak txorizoarekin.
Igandea 22, 12:00etan, udaletxean.

amurrio minbiziari buruzko 
hitzaldi informatiboa
minbizia duten paziente eta 
senideentzako doako zerbitzu 
materialak ezagutaraziko dituzte 
Araban minbizia duten lagunekin lan 
egiten duten profesionalek. publiko 
orori zuzendua. Aurreraka elkartearen 
eskutik. gaztelaniaz.
Astelehena 23, 18:00etan, kultur 
etxean.

mAITE mAIOrA

araia 'mendarotik mundura. maite maiora munduan zehar'
mendi festibala. Alvaro Fernandez de Alaiza memoriala.
Larunbata 21, 17:00etan, Andra Mari aretoan.

Euskararen Agendako hitzordu 
guztiak ikusteko:

alea.eus/agenda

